
				এই পাতাটির মুদ্রণ সংশোধন করা প্রয়োজন। 
অক্রের [ २
༤ཀ་།
কৃষ্ণপত্নী সত্যভামার পিতা সত্ৰজিতের স্ত্যমৃত্তক নামে এক বিখ্যাত মণি ছিল। অক্রুরের উত্তেজনায় শতধন্তা নামক এক ব্যক্তি সত্ৰজিতকে বধ করিয়া সেই মণি আত্মসাৎ করে। পরে কৃষ্ণকর্তৃক তাড়িত হইলে, শতধন্ত অকুরকে সেই মণি দিয়া পলায়ন করে। অতঃপর কৃষ্ণ তাহাকে বধ করেন। স্তমন্তক অক্ৰুরের নিকট গোপনে রহিল। ইনি এই মণির প্রভাবে দানাদি করিয়া যশস্বী হইলেন । নানাকারণে কৃষ্ণ জানিতে পারেন যে স্তমন্তকমণি অক্রুরের নিকট আছে। কৌশলে জিজ্ঞাসিত হইলে ইনি মণি সম্বন্ধে সমুদায় কৃষ্ণকে বলিয়া তাহাকে মণি প্রদান করেন। কৃষ্ণের আদেশে ইনিই স্তমন্তকের অধিপতি রছিলেন। যদুকুল নিৰ্ম্ম, লের সময় অক্রুরও নাশ প্রাপ্ত হন।
অক্ষয় (বা অক্ষকুমার )—মন্দোদরীর গর্ভজাত রাবণের পুত্র। হনুমান লঙ্কায় গমন করিয়া রাবণের প্রমোদবন নাশ করিতে প্রবৃত্ত হইলে, রাবণ ইহাকে তাহার বিরুদ্ধে যুদ্ধার্থ প্রেরণ করেন। ইনি
সেই যুদ্ধে হনুমান কর্তৃক নিহত হন। অক্ষয়কুমার দত্ত—বঙ্গের বিখ্যাত গ্রন্থকার। ১২২৭ সালে নবদ্বীপের সন্নিহিত চুপী গ্রামে কায়স্থকুলে
j অক্ষয়কুমার
ইহারজন্ম হয়। ইহার পিতার নাম পীতাম্বর দত্ত এবং মাতার নাম দয়াময়ী। মাতাপিতার চরিত্রগুণে ইহার মনে অতি শৈশব কাল হইতে ধৰ্ম্ম ও সাধুভাবের আবির্ভাব হয় ।
শিশুকালে গ্রামস্থ পাঠশালায় অক্ষয়কুমারের লেখা পড়া আরন্ধ হয়। এই সময় ইনি কিছু পাসীভাষাও অভ্যাস করেন। দশ বৎসর বয়সে কলিকাতায় কোন আত্মীয়ের বাসায় থাকিয়া অরিএন্ট্যাল সেমিনারিতে ইনি ইংরাজি পড়িতে লাগিলেন । তের বৎসর বয়সে পিতৃবিয়োগ হেতু বিদ্যালয় ত্যাগ
করিতে বাধ্য হইয়া ইনি পরিবার
প্রতিপালনের জন্ত কোন কাজ কৰ্ম্মের চেষ্টা করিতে লাগিলেন ।
উনিশ বৎসর বয়সে তত্ত্ববোধিনী সভার অধীনস্থ পাঠশালার শিক্ষকের কার্য্যে অক্ষয়কুমার মাসিক আট টাকা বেতনে নিযুক্ত হন। পরে তত্ত্ববোধিনী পত্রিকার সম্পাদক
হন। পত্রিকায় বিজ্ঞান ও ধৰ্ম্মসম্বন্ধে
সারগর্ভ প্রবন্ধ সকল লিথিতে লাগিলেন। ইনিই বাঙ্গালা ভাষায় প্রথম উক্তরূপ প্রবন্ধ প্রকাশিত করেন। অতি দক্ষতা সহকারে ইনি বার বৎসর কাল তত্ত্ববোধিনীর সম্পাদকের কার্য্য নির্বাহ করেন। পরে মানসিক পরিশ্রমের আধিক্য হেতু শিরঃপীড়া রোগগ্ৰস্তু

